
ᐊᐅᓚᑦᑎᔨᓄᖓᐅᔪᑦ ᓇᐃᓈᖅᑕᐅᓯᒪᓪᓗᑎᒃ, ᐱᓕᕆᐊᖑᓯᒪᔪᓂᒃ ᑲᑎᒪᓂᕕᓂᖏᑦ ᐊᒻᒪᓗ ᐃᓄᓕᒫᓂᒃ 

ᓄᓇᖃᖄᖅᑐᓕᕆᔨᒃᑯᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ (ᐃᖃᓇᐃᔭᕐᕕᒃᐳᑦ) 
ᐃᓚᐅᖃᑦᑕᕆᐊᖃᖅᓱᑎᒃ ᐃᓚᒋᔭᐅᒐᒥᒃ ᓄᓇᕗᑦ ᐃᒪᐃᑦ ᐊᑐᖅᑕᐅᓂᖏᓐᓄᑦ ᑲᑎᒪᔨᓄᑦ 
ᕿᒥᕐᕈᐊᖅᑕᐅᓂᖏᓐᓂᒃ ᐃᓚᒋᓪᓗᒋᑦ ᓄᓇᕗᒻᒥ ᐃᒪᐃᑦ ᐊᑐᖅᑕᐅᓂᖏᓐᓄᑦ ᑲᑎᒪᔨᓄᑦ 
ᕿᒥᕐᕈᐊᖅᑕᐅᓂᖏᓐᓄᑦ ᕼᐊᒻᒪᓚᑦᑯᑦ ᑲᖏᖅᖠᓂᕐᒥ ᐆᒃᑐᕈᑎᖏᓐᓂᒃ ᐋᕿᒋᐊᖅᑕᐅᖁᓪᓗᓂᒋᑦ 
ᐃᓕᑕᕆᔭᐅᔾᔪᑎᖃᖅᑐᓂᒃ ‘A’-ᒥᒃ ᐃᒪᕐᓂᒃ ᐊᑐᕈᓐᓇᕐᓂᕐᒧᑦ ᓚᐃᓴᓐᓯᒥᓂᒃ ᐃᓛᓂᒃᑯᑦ 
ᐃᒥᖅᑎᖅᑕᐅᔪᓐᓇᖁᓪᓗᒍ ᐃᓛᓂᒃᑯᑦ ᐊᑐᖅᑕᐅᔪᓐᓇᕐᓂᖓᑦ ᓂᐱᓴᐅᑉ ᑕᓯᐊ. ᒪᓕᒃᑕᐅᓪᓗᑎᒃ 
ᑲᓇᑕᒧᑦ ᒪᓕᒐᐃᑦ, ᐃᖃᓇᐃᔭᕐᕕᒃᐳᑦ ᑎᓕᔭᐅᓯᒪᖕᒪᑦ ᐊᐅᓚᑦᑎᔨᐅᖃᑕᐅᓂᕐᒥᒃ ᓄᓇᕗᑦ 
ᑕᕆᐅᖏᑦᑐᓂᒃ ᐃᒪᖁᑎᖏᓐᓂᒃ ᐃᓚᒋᓪᓗᒋᑦ ᓄᓇᕗᒻᒥ ᐃᒪᐃᑦ ᐊᑐᖅᑕᐅᓂᖏᓐᓄᑦ ᑲᑎᒪᔨᖏᑦ. 
ᐋᖀᒋᐊᖅᑕᐅᔨᕗᑦ ᓂᐱᓴᐅᑉ ᑕᓯᐊᓂᒃ ᐃᒥᖅᑕᕐᕕᐅᕙᒃᑐᒥᒃ ᐃᒪᐃᖅᐸᓪᓕᐊᓂᖓᓄᑦ  ᐱᔾᔪᑕᐅᓪᓗᑎᒃ 
ᐊᑐᖅᑕᐅᓗᐊᖃᑕᕐᓕᕐᓂᖓᑦ  ᐅᕝᕙᓗᓐᓃᑦ ᑯᕕᔪᖃᕐᓂᖓᓄᑦ ᕼᐊᒻᒪᓚᑦᑐᑦ ᐃᒪᕐᓄᑦ ᓱᓪᓗᓕᖏᑦ, 
ᐅᕝᕙᓗᓐᓃᑦ ᑕᒪᒃᑮᒃ.  

ᕿᒥᕐᕈᐊᖅᑕᐅᑦᑎᐊᓚᐅᖅᓱᑎᒃ, ᐃᖃᓇᐃᔭᕐᕕᒃᐳᑦ ᐊᒥᓲᓗᐊᖏᑦᑐᓂᒃ ᐃᓱᒪᓘᑎᖃᖅᐳᑦ 
ᐋᕿᒋᐊᖅᑕᐅᖁᔨᓂᖏᓐᓄᑦ ᐆᒃᑐᕈᑎᖏᓐᓂᒃ. ᑕᒪᒃᑯᐊ ᐃᓱᒪᓘᑕᐅᓂᖏᑦ ᐱᔾᔪᑎᖃᖅᑐᑦ 
ᐱᓗᐊᖅᑐᒥᒃ ᐊᑐᖅᑕᐅᖏᓐᓇᕈᓐᓇᕐᓂᖓᓂᒃ ᐃᖃᓗᒑᕐᔪᒃ Char River  ᓈᒻᒪᒍᓐᓇᕋᔭᕐᒪᖔᑦ 
ᐃᒥᖅᑕᕐᕕᐅᖃᑦᑕᕋᔭᖅᑐᒥᒃ ᐃᒥᖅᑕᐅᔭᕆᐊᖃᕐᓂᖓᓄᑦ ᓂᐱᓴᑉ ᑕᓯᐊ, ᐊᒻᒪᓗ 
ᐊᒃᑐᖅᑕᐅᔪᓐᓇᕐᓂᖏᓐᓂᒃ ᐊᕙᓗᐊᓃᑦᑐᑦ ᐃᒪᐃᑦ ᑰᒡᕕᐅᖕᒥᔪᑦ ᐊᕙᑎᓕᖓᓪᓗ. ᓴᓇᔭᐅᖁᔨᔪᖅ 
ᐆᒃᑐᖅᑐᖅ ᓯᕗᓂᐊᒍᑦ ᖃᐅᔨᑎᑦᑎᓚᐅᕐᒥᔪᖅ ᒥᑭᓐᓂᖅᐹᖑᑎᑕᐅᔪᓂᒃ 
ᖃᐅᔨᒪᑎᑦᑎᔾᔪᑎᒃᓴᓕᐅᖅᓯᒪᓂᖏᓐᓂᒃ ᖃᐅᔨᓴᖅᑕᐅᓯᒪᓂᖏᓐᓄᑦ ᐊᒃᑐᖅᑕᐅᓯᒪᔪᓐᓇᕐᓂᖏᑦ 
ᑯᒡᕕᐅᕙᓪᓕᐊᓂᖓᓂᒃ Lower Landing-ᒥ Lake ᑕᓯᖅ ᑕᐅᕙᓃᓐᓂᖏᓪᓗ ᐊᑦᑎᖕᓂᐅᓂᕐᒥ 
ᐊᕙᑎᖓᓂᒃ. ᑕᐃᒪᓕ ᑭᐅᑦᑎᐊᕈᒪᓪᓗᒋᑦ ᑕᒪᒃᑯᐊ ᐃᓱᒪᓘᑕᐅᔪᑦᓗ, ᐃᖃᓇᐃᔭᕐᕕᒃᐳᑦ 
ᓇᓗᓇᐃᖅᓯᓯᒪᓕᖅᑐᖅ ᓯᑕᒪᓂᒃ ᓱᑕᐃᔭᖅᑕᐅᓯᒪᑦᑎᐊᖅᑐᓂᒃ ᐊᑐᓕᖁᔭᓕᐊᓂᒃ 
ᐃᑲᔪᕈᓐᓇᕐᓂᐊᖅᑐᓂᒃ ᐊᒃᑐᖅᑕᐅᓗᐊᖅᑕᐃᓕᒪᑎᑦᑎᔪᓐᓇᕐᓂᕐᒥᒃ ᐃᒪᐃᔭᖅᑕᐅᓂᖏᓐᓂᒃ ᐃᖃᓗᒑᕐᔪᒃ 
Char River-ᒥ. ᑎᑎᕋᖅᑕᐅᓯᒪᕗᑦ ᑕᒡᕙ ᓯᑕᒪᐃᑦ ᐅᓂᒃᑳᖅᑕᐅᑦᑎᐊᖅᑐᑦ ᐊᑐᓕᖁᔭᓕᐊᑦ:  

 
1) ᐃᖃᓇᐃᔭᕐᕕᖓᑦ ᐊᑐᓕᖁᔨᕗᑦ ᓴᓇᔪᒪᔪᒥᒃ ᐅᓂᒃᑳᖅᑕᐅᑦᑎᐊᖁᔨᓂᖅ ᑲᑎᒪᔨᓄᑦ 

ᖃᐅᔨᓴᖅᑕᐅᓯᒪᓂᖏᓐᓂᒃ ᐸᕐᓇᐅᑕᐅᓯᒪᓂᖏᓐᓂᒃ ᐱᔭᐃᕝᕕᐅᖃᑦᑕᕈᓚᓂᐊᖅᑐᒥᒃ 
ᐅᓂᒃᑳᕈᑕᐅᓂᐊᖅᑐᓂᒃ ᖃᖓ ᐊᕐᕋᒍᒥ ᐊᒻᒪᓗ ᐊᕐᕋᒍᑕᒫᖅ ᐊᔾᔨᒌᒎᓐᓃᖃᑕᕐᓂᖏᓐᓂᒃ 
ᐊᒻᒪᓗ ᐊᓯᖏᓐᓄᑦ ᐊᑐᖅᑕᐅᖃᑕᐅᔪᒪᖕᒥᔪᓂᒃ ᓴᓂᕐᕙᖅᑕᐅᓯᒪᓂᖏᓐᓂᒃ.   
 

2) ᐃᖃᓇᐃᔭᕐᕕᖓᑦ ᐊᑐᓕᖁᔨᕗᑦ ᓴᓇᔪᒪᔪᑦ ᑕᐃᒃᑯᐊ ᑐᑭᓯᓂᐊᖅᓯᒪᖁᓪᓗᒋᑦ 
ᐃᖃᓇᐃᔭᕐᕕᖓᓐᓂᒃ ᐃᖃᓗᓕᕆᔨᒃᑯᓪᓗ ᑕᕆᐅᕐᒥᐅᑕᓕᕆᔨᒃᑯᓪᓗ ᑲᑎᒪᔨᓄᓪᓗ ᑐᓂᓯᓗᑎᒃ 
ᖃᐅᔨᓴᖅᑕᐅᓯᒪᓂᖏᓐᓂᒃ ᐃᒪᕐᓂᒃ ᐊᑐᖃᑕᐅᔪᒪᑐᐃᓐᓇᕆᐊᖃᖅᑐᓂᒃ, ᐃᓚᖃᕐᓗᑎᒡᓗ 
ᐅᓂᒃᑳᖏᓐᓂᒃ ᐊᕙᑎᖓᓂᒃ ᑰᒃᐸᖕᓂᖏᓐᓂᒃ ᐊᑕᓂᖏᓐᓂᒃ ᐃᖃᓗᖃᓕᖅᑎᑦᑎᓇᓱᖕᓂᕐᒧᑦ 
ᐱᓕᕆᐊᖑᔪᓂᒃ.  

ᓇᓚᒋᐊᖅᑐᕐᕕᖃᓚᐅᖏᓐᓂᖏᓐᓂᒃ ᑲᑎᒪᕙᒌᕐᓂᖏᑦ 
ᐃᒪᕐᒥᒃ ᐊᑐᕈᓐᓇᕐᓂᕐᒧᑦ ᓚᐃᓴᓐᓯᖓᑦ #3AM-GRA1015, ᐋᕿᒋᐊᖅᑕᐅᖁᔨᓂᕐᒧᑦ ᐆᒃᑐᕈᑎᖓᑦ #1 

3) ᐃᖃᓇᐃᔭᕐᕕᒃᐳᑦ ᐊᑐᓕᖁᔨᕗᑦ ᓴᓇᔪᒪᔪᖅ ᑐᓂᓯᖁᔭᐅᓪᓗᓂ ᐊᓯᑲᓐᓂᖏᓐᓂᒃ  
ᖃᐅᔨᒪᔾᔪᑎᒃᓴᓂᒃ ᐃᒪᐃᑦ ᖃᓄᐃᑦᑑᓂᖏᓐᓂᒃ ᐃᓗᐊᓂ ᐃᖃᓗᓕᖕ ᑰᖕᒥ  Char River-ᒥ 
ᐊᒻᒪᓗ ᓂᐱᓴᑉ ᑕᓯᐊᓂ, ᐅᓂᒃᑳᖅᑕᐅᓯᒪᓗᑎᒃ ᐊᒃᑐᖅᑕᐅᓯᒪᔪᓐᓇᑐᐃᓐᓇᕆᐊᖃᕐᓂᖏᓐᓂᒃ 
ᐃᒻᒪᒃᑕᐅᒍᑎᓂᒃ ᐊᓯᖏᓐᓂᖔᖅᓯᒪᔪᓂᒃ, ᐃᒪᐅᑉ ᐱᐅᔫᓂᖓᓄᑦ..  

 
4) ᐃᖃᓇᐃᔭᕐᕕᒃᐳᑦ ᐊᑐᓕᖁᔨᕗᑦ ᓴᓇᔪᒪᔪᒥᒃ ᖃᐃᑦᑎᖁᓪᓗᒍ ᑐᑭᓕᐅᖅᑕᐅᓯᒪᔪᓂᒃ 

ᖃᐅᔨᓴᖅᑕᐅᓚᐅᖅᑐᓂᒃ ᐊᓯᖔᖏᓐᓂᒃ ᓄᓇᓕᖕᒥᐅᑕᓄᑦ ᐃᒥᖅᑕᕐᕕᐅᔪᓐᓇᖅᑐᓂᒃ, 
ᖃᐅᔨᓴᖅᑕᐅᓯᒪᓂᖏᓐᓂᒃ ᐊᕐᕋᒍᒥ ᖃᖓ ᐊᑐᐃᓐᓇᐅᔪᓐᓇᕐᓂᖏᓐᓂᒃ, ᐊᕐᕋᒍᑕᒪᖅ 
ᐊᓯᔾᔨᕈᓐᓇᖃᑕᕐᓂᖏᓐᓂᒃ, ᐃᒪᕐᓂᒃ ᐊᑐᕈᒪᖕᒥᔪᓂᒃ ᐊᒻᒪᓗ ᐅᓂᒃᑳᖅᓯᒪᑦᑎᐊᖅᑐᓂᒃ 
ᐊᑭᓕᖅᑐᕆᐊᓕᕈᓐᓇᑐᐃᓐᓇᕆᐊᖃᖅᑕᖏᓐᓂᒃ ᐱᐅᔪᓃᖅᑐᖃᕋᔭᖅᐸᑦ.  

 
 

 


